
Në 1 dhjetor, ambasadori Wohlers, së bashku me ministrin për 

shëndetësi Todorov dhe përfaqësuesin e Grupit të OKB-së për 

HIV znj. Kishman morrën pjesë në një eveniment të organizuar 

nga Shoqata për edukim shëndetësor dhe hulumtim (H.E.R.A.) 

për të shënuar Ditën botërore kundër AIDS-it. Duke vendosur 

një lokacion për këshillim dhe testim vullnetar në sheshin e 

Shkupit, H.E.R.A. ka për qëllim të ngrisë vetëdijen për 

HIV/AIDS. Ambasadori Wohlers theksoi rëndësinë e testimit 

për HIV dhe të përdorimit të mjeteve mbrojtëse për të arritur 

një gjeneratë pa AIDS, dhe njëkohësisht ftoi njerëzit që të 

marrin pjesë në përpjekjet për të mbështetur të gjithë ata në 

Maqedoni që jetojnë me HIV. 

Fjalim i ambasadorit Paul D. Wohlers me rastin e Ditës botërore e AIDS-it Lokacioni për 

këshillim dhe testim vullnetar për HIV  

 

1 dhjetor 2011 

Kam kënaqësinë të jem sot këtu me ministrin për shëndetësi Todorov, përfaqësuesin e  Grupit të 

OKB-së për HIV znj. Kishman, dhe drejtorin ekzekutiv të HERA-s z. Jovanovski. Ditën e sotme e 

fillojmë me shënimin e Ditës botërore të AIDS-it duke u mbledhur në këtë lokacion për këshillim dhe 

testim vullnetar për HIV, në afërsi të dy klinikave mobile . Nuk më bie në mend mënyrë më e mirë për të 

ngritur vetëdijen për AIDS nga arradhja këtu për të dhënë përkrahjen time për përpjekjet për testim të 

HIV-it. Pak më parë bëra një gjiro nëpër furgonat dhe jam i impresionuar nga procedurat dhe mjetet që 

përdoren për të siguruar që testimi për HIV është bërë në mënyrë profesionale dhe konfidenciale.  

 

Më 8 nëntor sekretari i shtetit Hillary Clinton ftoi gjithë botën që t’iu bashkangjitet Sheteve të 

Bashkuara dhe të punojnë së bashku drejt qëllimit për të krijuar gjeneratë pa AIDS. Një gjeneratë pa 

AIDS do të thotë që asnjë fëmijë të mos lind me këtë virus; për shkak se kur këta fëmijë bëhen tinejxherë 

e të rritur, ata përballen me rrezik shumë më të vogël për t’u infektuar falë një sërë metodash për 

parandalim; dhe në rast se infektohen me HIV, të kenë qasje në shërim që do të ndihmojë parandalimin e 

zhvillimit të AIDS-it dhe transmetimin e virusit tek të tjerët.  

 

Për të arritur qëllimin e një gjenerate pa AIDS, duhet të adresohen tre çështje:   

Së pari, duhet të përdoren intervenimet e reja shkencore. Përmes Planit emergjent të presidentit 

për lehtësim të AIDS-it janë identifikuar si thelbësore tre intervenime shkencore kyçe: ndalimi i 

transmetimit nga nëna tek fëmiu, zgjërimi i praktikës të synetimit vullnetar tek meshkujt, dhe ngritja e 

nivelit të përdorimit të shërimit si parandalim. Kur këto metoda përdoren në kombinim njëra me tjetrën, 

kondomët dhe mjetet tjera mbrojtëse, këto tre intervenime ofrojnë mundësi historike për të zvogëluar 

përqindjen e infektimeve të reja në tërë botën.  

http://photos.state.gov/galleries/macedonia/8573/WorldAIDSDay2011/
http://stream.state.gov/streamvol/libmedia/macedonia/8573/ArchiveVideosDec2011/world-aids-day2011-mtv1footage.wmv

Së dyti, qeveritë duhet të marrin përgjegjësi për HIV-AIDS-in në shtetet e tyre. Për shkak se 

shkalla e përhapjes së AIDS-it në Maqedoni është relativisht e ulët në krahasim me vendet tjera, këtu 

nuk flitet shumë për këtë problem, dhe disa madje mohojnë që ai problem ekziston këtu. Në fakt, nuk 

është i vogël numri i njerëzve HIV pozitiv që kanë nëvojë për shërbime. Ne e inkurajojmë qeverinë e 

Republikës së Maqedonisë që të ndërtojë kapacitetet e saj që do të rezultojnë me zgjidhje kombëtare dhe 

të rrisë financimin e programeve për AIDS. Përveç zgjidhjes së qeverisë, përpjekjet e shoqërisë civile që 

punon kundër AIDS-it, përfshirë këtu grupet religjioze dhe grupet e njerëzve të sëmurë nga AIDS, janë 

gjithashtu me rëndësi thelbësore. Qytetari i thjeshtë mund të involvohet duke shkuar në gala koncertin që 

do të mbahet sonte në Operën dhe baletin e Maqedonisë për shkak se mjetet e grumbulluara nga ky 

eveniment do t’u dhurohen personave që jetojnë me HIV. Për disa, hapi i parë mund të jetë të bëjnë test, 

në rast se nuk e dinë HIV statusin e tyre. 

 

Dhe e treta, të gjitha shtetet duhet të punojnë së bashku në luftën kundër HIV-it dhe AIDS-it. 

Investimi në shëndetin global është shtyllë e lidershipit amerikan dhe gjithashtu është shprehje e vlerave 

tona të përbashkëta. Por përgjigja globale në luftën kundër AIDS-it është përgjegjësi e përbashkët dhe 

një gjeneratë pa AIDS nuk mund të krijohet vetëm nga një komb. Presidenti Obama dhe sekretari i 

shtetit Clinton ftojnë botën që t’iu bashkangjitet Shteteve të Bashkuara në realizimin e këtij qëllimi. Ne 

ftojmë donatorët (përfshirë qeveritë, fondacionet dhe sektorin privat) që të na bashkangjiten dhe të rrisin 

investimet e tyre në shëndetësi. Ju lutem, gjeni mënyrë që të merrni pjesë në përpjekje të ndryshme, siç 

janë ato të ditës së sotme, dhe të jepni mbështetjen tuaj për të gjithë ata në Maqedoni që jetojnë me HIV.  

Faleminderoj HERA-n për atë që organizata juaj po bën sot dhe do të bëjë në të ardhmen për të 

ndihmuar personat HIV pozitiv të jetojnë një jetë pozitive. Ju dëshiroj sukses në evenimentin e sontëm 

dhe në testimin e sotëm. 

 


